HELBURU EXPERIMENTALA GARATZEKO BEHARREZKOAK DIREN TRESNA KONTZEPTUALEN BILAKETA (1930-1950)
A; HASIERAK (20. HAMARKADATIK, 1935.ERA)
Kubismoaren ondorengoa, Oteiza 20.hamarkadako amaieran lanean hasten denean, abanguardiarentzako momentu zailak dira (Maiakovskyk bere buruaz beste egin zuen, surrealismo eta neoplastizismoaren krisia, nazien igoera boterera eta “arte degeneratua”...) eta dagoeneko amaitzear zegoen utopia abanguardistaren sasoia. 

Bere garaikideak izango diren beste artista asko bezala (Ad Reinhardt, Rothko, Henri Moore, Giacometti), eta aurreko artistek bezala, Oteizari bakardadean lan egitea tokatuko zaio (bakardadearen metafisika). Talde eta “ismo”en sasoia amaituta baitzegoen eta gerraren hasiera hurbil ikusten zen. 

Orion 1908an jaioa, Oteizak formazio erlijiosoa Lekarozen izan zuen. Aita arruinatu ondoren, Oteiza famialekin joan zen Madril eta Bartzelonara Medikuntza ikasketak egitera. Ideia eta lagun berriek izugarrizko eragina izan zuten beregan. Krisialdi sakona bizi izan zuen, ikasketak utzi eta karrera artistikoa hasi zuen. Lehen erlijioan aurkitzen zuena, orain artean topatuko zuen (bere burua “ateo erlijioso” moduan zuen). Hau da, arteak funtzio salbatzailea beteko du bere lanean (bere esanetan, “curación de la muerte”).
Hori dela eta, 30.hamarkadako Oteiza ez da oraindik, Rimbaudek esaten zuen moduan, “guztiz modernoa”. Bere lagunmina Nicolas Lekuonak (+1937) surrealismoaren proposamenak jarraitzen hasten denean, Oteizak, berriz, hurrengoa esango du: “ez daukadana nahi dut. Surrealismoan soberan daukat”.

Oteizak ez zuen harreman handirik mantendu Errepublika sasoian, arte espainola eztabaidatu zen Madrileko “Residencia de Estudiantes”rekin. Bere kezkak Euskal Herriko egoera politiko-kulturaletan zentratuta zegoen orduan. Baina Euskal Herrian orduan garatzen zen artea, Flores Caperochipi eta abarrek ordezkatzen zuten “euskal artearen errenazimendu”ko arte etnologiko sentimental hori ez zion inolako aukerarik ematen. Ezintasun horren aurrean, eta 1934ean bere lagun Lekuona eta Balentziagarekin Donostian bere lana erakutsi ondoren, Hegoamerikara joan da urte berberan (“ihes-egite estrategikoa”).

30. hamarkadako eskulturak:

- Bai forma eta bai bere azken zentzu traszendentean, bere lanak arte primitibo eta arkaikoaren munduei begiratzen dute (Van Gogh, Gauguin, Picasso, Matisse). Adb: 1928ko “Amatasuna”. 1931ko “Adan eta Eva”. 

- Eskultura modernoan bi joeretatik, bata, garrantzia masari ematen diona, bestea, egiturari ematen diona, Oteizak hasieran lehenengoa landuko du.

- Hala eta guztiz ere, bere eskulturak dagoeneko Alberto Sanchezen eskulturen luzaduren eragina erakutsiko du (“figurak bide ertzean”, 1933, “langile hila”, 1933).

 1959an, 50 urte beteta zituela, Jorge Oteizak eskultura uzten du, bere programa teorikoa garatzeko. Koherentziaz beteriko jarrera honek Marcel Duchampena dakarkigu burura (Txomin Badiola).
Jorge Oteizaren kasuan, gizona, bere idatziak, bere lanak, bere jarrera pertsonala... Denak nahasten dira mito baten eraketan. Txomin Badiolaren esanetan: “Oteizarena, bere mitoaren ondoan ilunduta gelditu den pertsonaren kasua dugu”.

F.J.San Martinen esanetan: “geometriaren historian zehar izandako ibilbidearen azterketa serioaren bitartez, Oteizak 50.hamarkadaren amaieran zera garatu zuen: erredukzionismoaren teknologia bat, ausentziaren bisio metafisiko bat –Malevich eta konstruktibismo errusoan oinarrituta- ... Hori guztiagatik, minimalismoaren aurrekari moduan ulertu behar da”...

- Ezaugarriak:
· Aintzinako forma arkaikoak (Gauguin, Henri Moore, Picasso)

· Geometria erredukzinistarekiko obsesioa (kubismoa, konstruktibismoa, minimalismoa)

· Iragan amankomunaren ideia.

· Izaera nazional baten eraikuntza.

· “Helburu esperimentala”

· Modernitateari amaiera ematen dion artista modernoa.

· Proiektu artistikoa-etiko-existentziala. Abangoardietako mundu konstruktibo baten ideia.

· Joera bi batzen ditu. Artea proiektu autonomo moduan (hasierako abanguardien estetika objetiboa) eta artea eta bere dimentsio antropologikoa (30.hamarkadako joera sinkretikoak eta estetika subjetiboa eta bere lotura geroko Joseph Beuysen lanarekin).

- Eraginak:

· Konstruktibismo errusoko Malevich eta neoplastizismoko Mondrian eta bien denbora eta espazio kosmikoaren interpretazioa.

· Beste eragin batzuk: Gauguin, Cezanne, Boccini, Henri Moore, Max Bill, Moholy-Nagy.

- Margit Rowell: Oteizaren lanaren denbora gabezia...Beste artista abangoardista batzuk bezala, Oteizaren arabera “artista modernoak bere inguru kosmikoarekin lortu behar du harreman orekatsua”. Artearen funtzio “erlijioso” eta etikoa aldarrikatu zuen. Bere lana ezin da joera jakin batean kokatu. “Rigor, rectitud, pureza humanista”.
